Aðalfundur GKB haldinn í Kiðjabergi 13. desember 2025 kl. 13.00

Formaður GKB, Guðmundur Ásgeirsson setti fundinn, sem var vel sóttur og bauð fundarmenn velkomna.  Hann lagði til við fundinn að Þórólfur Jónsson yrði fundarstjóri og Sigurlaug Gissurardóttir fundarritari.  Ekki voru gerðar athugasemdir við þær tilnefningar

1 Fundarstjóri tók við stjórn fundarins og lýsti hann löglegan.

2 Skýrsla stjórnar fyrir starfsárið 2025
Formaður gerði grein fyrir störfum stjórnar og klúbbsins á starfsárinu,
sem var gott ár fyrir klúbbbinn.

Góðir félagar. Síðasta ár var mjög gott ár fyrir Golfklúbb Kiðjabergs.
Reksturinn gekk vel, andinn í klúbbnum er mjög góður og völlurinn okkar
var einstaklega glæsilegur og virkilega gaman að spila Kiðjabergið
síðastliðið sumar. Einnig er mjög gaman að koma inn í golfskálann okkar
en þar tekur Rakel og hennar starfsfólk á móti okkur með bros á vör.

Þrátt fyrir áföll í vor eins og þegar Garry starfsmaður okkar slasaðist illa
í vinnuslysi og varð að hætta hjá okkur og fara heim. Þegar við urðum að
segja Mikael vallarstjóra upp störfum í júní og semja við Alin um að taka
að sér starf vallarstjóra. Þá vorum við heppin því Alin og aðrir
starfsmenn unnu mjög gott starf á vellinum okkar í sumar. Þá endaði
starfsárið einstaklega skemmtilega fyrir okkur því að Golfvöllur

Kiðjabergs var valinn besti golfvöllur Íslands 2025 af World Golf Awards
og var þetta í annað sinn í röð sem við vinnum þessi verðlaun. Þetta er
einstaklega skemmtilegt fyrir okkur en því miður var engin Gala
verðlaunahátið í ár eins og og var á síðasta ári á Madeira. Í September
síðastliðnum fóru svo 46 félagar GKB í klúbbferð til Spánar á Novo
Sancti Petri, einstaklega vel heppnuð ferð eins og allar ferðir
golfklúbbsins. Klúbburinn stefnir á klúbbferð á 18 mánaða fresti og er því
næsta ferð vorið 2027.

Rekstrartekjur GKB voru 125 milljónir á árinu og hafa aldrei verið hærri
og hagnaður ársins var 18,7 milljónir og er það góð afkoma á klúbbnum
okkar. Staða okkar er góð en um það bil 40% af hagnaði á síðasta ári
eru eingreiðslur frá styrktaraðilum sem eru án samninga og getum við
ekki vænst þeirra á hverju ári .

GKB félagar spiluðu 6392 hringi á árinu og samtals voru spilaðir 13.412
hringir í Kiðjabergi í ár. Meðalfjöldi hringja per meðlim í klúbbnum eru 15
hringir en meðlimir spiluðu allt frá engum hring í sumar og upp í 70 hringi
sem er sambærilegt við síðasta ár. 24 golfmót voru haldin í Kiðjabergi á
árinu og er það sami fjöldi og á síðasta ári. Meistaramótið okkar tókst
mjög vel og tóku um 90 þátt í mótinu sem er sami fjöldi og á síðasta ári,
en rúmlega helmingur tók þátt í 2ja daga mótinu. Klúbbmeistari karla er
Gunnar Þór Heimisson og klúbbmeistari kvenna er Bergljót Kristinsdóttir.
Gull 24 Open var fjölmennasta mótið okkar en 295 tóku þátt í því og var
það nánast sami fjöldi og á síðasta ári. GKB sendi fjórar sveitir í
sveitakeppni golfklúbba. Það var meistaraflokkur karla, karlar 50 ára og
eldri, konur 50  ára og eldri og karlar 65 ára og eldri.

Ég vil þakka fyrirliðum og þátttakendum kærlega fyrir að taka þátt og
keppa fyrir hönd GKB.
Í dag eru 417 meðlimir í GKB,karlar eru 62 prósent og konur eru 38
prósent. Meðalaldur er 53,9 ár og 66 prósent félaga eru 50 ára og eldri,
meðal forgjöf klúbbfélaga er 25,5. Af þeim 30 meðlimum sem spila
völlinn mest eru 73 prósent 71 ára og eldri.
Stjórn klúbbsins var þannig skipuð: Guðmundur Ásgeirsson formaður,
Brynhildur Sigursteisdóttir gjaldkeri,Jónas Kristinsson ritari, Gunnar
Þorláksson og Magnús Þór Haraldsson meðstjórnendur. Varamenn
stjórnar sem taka fullan þátt í stjórnarstörfum eru Þórhalli Einarsson og
Sigurlaug Gissurardóttir. Stjórnin hélt 8 stjórnarfundi á árinu og er mjög
góð samstaða í stjórn klúbbsins og vil ég þakka öllum stjórnarmönnum
kærlega fyrir vel unnin störf.

Völlurinn kom mjög vel undan vetri og var í mjög góðu standi í allt sumar
og er óhætt að segja að Alin og hans starfsfólk hafi unnið mjög gott starf
á vellinum við krefjandi aðstæður. Vinnudagur var haldinn 10 mai í
samstarfi við lóðafélagið og var ágætis mæting en um 50  manns mættu,
helstu verkefni voru vökvunarkerfið,stígagerð,skemma, tyrfa og fleira.
Gríðarlega mikið sjálfboðastarf hefur verið unnið af okkar bestu mönnum
við að gera völlinn að besta golfvelli Íslands og áætlum við að u.þ.b. 950
vinnustundir hafi verið unnar í sjálboðavinnu á árinu. Stór hluti af þeirri
vinnu var unninn í byrjum September síðastliðinn þegar unnið var að
lagningu nýs vökvunarkerfis á seinni hluta Kiðjabergsvallar ásamt
æfingaflötum. Verkefnið var liður í markvissri uppbyggingu vallarins og
mikilvægt skref í átt að betri umhirðu og auknum gæðum vallarins til
framtíðar. Markmið verkefnisins er að tryggja jafna og skilvirka vökvun á
þessum hluta vallarins til að bæta grassprettu auka ending flatanna og
skapa betri aðstæður fyrir iðkendur. Með uppsetningu vökvunarkerfisins
skapast mun meiri möguleiki á að stýra vökvun eftir þörfum, sem bæði
eykur nýtingu vatns og stuðlar að heilbrigðari og sterkari gróðri.
Verkið var unnið undir sterkri og faglegri handleiðslu Þórhalla
Einarssonar sem stýrði framkvæmdinni af mikilli röggsemi og kunnáttu.
Verkið naut jafnframts góðs undirbúnings og skipulagningar . sem gerði
það að verkum að vinnan gekk snuðrulaust fyrir sig. Það var samhentur
hópur sjálfboðaliða sem vann verkið en það voru, Jónas, Gunnar,
Magnús, Helgi Jóns, Viðar, Árni, Stefán,Skúli, Jón og undirritaður. Einnig
tóku starfsmenn GKB þátt og svo nokkrir starfsmenn frá Berserkir ehf, en
við áætlum að sjálfboðaliðar hafi unnið að minsta kosti 950 klukkustundir
fyrir GKB á liðnu ári. Vil ég þakka þessum frábæru félögum kærlega fyrir, auk þess vil ég þakka Þórhalli sérstaklega fyrir hans framlag fyrir
klúbbinn.

Þrátt fyrir að það sé góð afkoma af rekstri klúbbsins þá er það ekki
sjálfgefið. Það er mikilvægt fyrir okkur að völlurinn sé í góðu standi,
veðurfar hagstætt því að rúmlega 60 prósent af okkar tekjum koma frá
golfvellinum og golfmótum. Tæplega þriðjungur tekna er af félasgjöldum.
Við mælum með breytingum á árgjaldi hjá meðlimum á næsta ári um 14
prósent. Við erum mjög heppin hér í Kiðjabergi því við höfum marga og
mjög góða styrktaraðila hér við klúbbinn en helstu styrktaraðilar okkar
eru: Tengi, GG Verk, Steypustöðin, ÞG verk, TRI , Byko, Húsasmiðjan,
Ölgerðin, Heimilistæki, Eykt, Hagi, Parki, Bygg, Íþaka, Timberland, BS
eignir, Deloitte, BM Vallá, Garri ,S4S, 66 Norður,Sjónlag og Bílaleiga
Akureyrar, Kvika banki og Iðnaðartækni. Vil ég þakka þeim kærlega fyrir
stuðninginn. Ég vil hvetja alla félagsmenn að hafa þessa aðila í huga ef
tækifæri er á að nýta sér þjónustu þessara frábæru styrktaraðila.

Að lokum vil ég þakka öllum félagsmönnum fyrir liðið ár og sérstaklega
þeim sjálfboðaliðum sem koma og aðstoðuðu okkur við stjórnun og
rekstur á GKB. Einnig vil ég þakka Guðna vélamanni fyrir vel unnin störf.
Ég vil þakka öllum stjórnarmönnum og öllum nefndarmönnum fyrir vel
unnin störf og þá sérstaklega mótanefnd, vallarnefnd og kvennanefnd.
Ég vil þakka Rakel sérstaklega fyrir gott starf í golfskálanum. Svo að
lokum þakka ég Þórði framkvæmdastjóra sérstaklega fyrir vel unnið störf
fyrir GKB en eins og flestir vita er þórður að hætta hjá okkur um næstu
áramót.

Fyrir hönd stjórnar GKB. 
Guðmundur Ásgeirsson formaður    

3 Endurskoðaðir reikningar lagðir fram


Reikningar og skýrsla stjórnar samþykktir.

4  Félagsgjöld
	
Formaður lagði fram tillögu stjórnar að breytingum og hækkun félagsgjalda fyrir árið 2026.  Lagt er til að hækkun gjaldskrár verði um 14%. 

Samþykkt samhljóða
Gjaldskrá verður birt á heimasíðu GKB

Þórði Rafni Gissurasyni fráfarandi framkvæmdarstjóra var þakkað fyrir vel unnin störf  í þágu GKB og afhent gjöf af því tilefni.

Framkvæmdarstjórastaðan var auglýst í haust og voru 29 sem sóttu um starfið og Guðmundur Fannar ráðin sem framkvæmdarstjóri og hélt hann stutta kynningarræðu.


5. Kosning stjórnar.	 

Guðmundur Ásgeirsson bauð sig fram sem formaður stjórnar og var samhljóma kosin með lófaklappi.

Aðrir stjórnarmenn
Brynhildur Sigursteindóttir
Gunnar Þorláksson
Þórhalli Einarsson varamaður

Stjórnarmenn kosnir áfram til 2ja ára 
Jónas Kristinsson
Magnús Haraldsson
Sigurlaug Gissurardóttir varamaður

Félagskjörnir skoðunarmenn reikninga
Bjarni Sigurðsson
Börkur Arnviðarson
		
6. Skýrsla kvennanefndar
Sigrún Ragnarsdóttir fór yfir starfsemi kvennanefndar á árinu 2025.

Kvennastarfið var blómlegt í ár en starfið hófst með föstudagsgolfi 16 maí fyrr en áður vegna hlýinda. Spilað var kvennagolf 11 hringir, föstudaga einnig sunnudaga í sumar – 9 holur í hvert sinn. Skráning fór í gegnum golfbox sem hefur gengið vel. Fjöldinn hefur meiri í sumar um 30 konur og hefur góða veðrið líklega átt þátt í því. Karlarnir okkar spilað saman oftast á undan okkur eða eftir við mikla ánægju skilst mér og hafa einnig skráð sig via golfbox. Þeir eru með facebook hóð ”GKB karlar”.

Kvennamót
Á mótaskrá voru 3 kvennamót s.l. sumar . 13/6. Vinkvennamót GKG-GKB var haldið í áttunda sinn að þessu sinni á föstudegi kl 14 og var þátttakan mjög góð. Alls luku leik ríflega 89 konur þar af 21 GKB konur, í sæmilegu veðri. Ræst var út af öllum teigum og var gott “rennsli” á vellinum þrátt fyrir mikinn fjölda. Vinningar voru glæsilegir að mestu í boði Taramar sem er styrktaraðili kvennastarfs GKG og einnig voru verðlaun frá GKB gjafabréf á völlinn fyrir tvo sem mikil ánægja er með.

Bikarkeppni GKB-GÖ.
15/6: GKB-Öndverðanes bikarkeppni í 31 skiptið. Að þessu sinni sáu GKB konur um bikarkeppnina. 32 konur mættu þar af 17 GKB konur í sæmilegu veðri. GKB konur unnu bikarinn með 136 punktum og 133 punktum GÖ kvenna. GKB kona Guðrún Þórarinsdóttir vann fyrsta sætið í punktna keppninni með 36 punkta og GÖ kona Kristín Guðmundsdóttir vann höggleikinn með 91 höggum.

Pilsaþytur
Föstudaginn 1.ágúst Pilsaþytur sem er orðinn fastur liður í mótaskrá klúbbsins, en mótið er kostað af Byggingafélagi Gunnars og Gylfa, Bygg! Og fengum við rausnarlegan styrk að vanda. Uppselt var á mótið og mættu 72 konur þrátt fyrir gula viðvörun. Rigning var á sínum stað og öllum að óvörum hætti rigningin og varð hið besta golfverður. Flestir skráðu sig í golfbox og sem virkar fyrir einstaklinga ekki skráðan í GSÍ.
 
Við kunnum Bygg miklar þakkir fyrir höfðinglegan stuðning og glæsilegt mót. Sannkallað gleðimót sem vonandi er komið til að vera! Síðasti hittingur .

Þann 11 september föstudagur var spilað 9 holur þar sem um 20 konur mættu, og síðan samverustund upp í skála. Sumarið gert upp og framhald rætt.
Niðurlag
Í kvennanefndin eru Sigrún Ragnarsdóttir, formaður, Áslaug Sigurðardóttir, Anna Kristín Einarsson gjaldkeri og Sigurlaug Gizurardóttir hönnuður með meiru. Kristín Nielsen kemur í kvennanefnd og bjóðum við hana velkomna.

Að lokum við erum þakklát fyrir lokun á 3 rástímum á föstudögum frá kl, 17:10-fyrir kvennagolfið. Rætt hefur verið um að hafa kvennagolfið á sunnudögum ef
föstudagurinn dettur út vegna anna. Auðvitað er þetta í samvinnu við  ramkvæmdastjóra þ.e.a.s ef þetta raskast við önnur plön þá erum við sveiganlegar eins og alltaf.

Við viljum þakka stjórn klúbbsin, framkvæmdastjóra fyrir
góðan stuðning við starfið.

7.	Önnur mál

Spurt var út í leigusamning klúbbsins við eigendafélagið. Hvort að það sé hætta á að missa hann ef við fáum yfirboð.

Þórhalli svaraði þessari fyrirspurn. Samningur í gildi til 2030. 4 ár eftir. Meginhluti hluthafa í kiðjabergi (4 utan kiðjabergs). Metnaður mikill við völlinn. Það verður enginn breyting á meðan hann er í stafni.

Viðar stóð upp og þakkaði Þórði fyrir traustið og að fá eldri borgarana í störf á  vellinum.

Snjólfur spurði um hvað væri á döfinni til að gera völlinn enn betri. Guðmundur svarar að stjórn sé að skoða að kaupa Kress róbotta. Jafnvel næsta sumar. Kannski byrja að kaupa róbota á hluta vallar.

Klúbbmeðlimir að eldast og margir rauðir teigar í frekar minni kantinum og þá þarf að stækka. Td rauði teigur á 2 holu. Að auki þarf að kaupa eitthvað af vélum/vélaíhlutum

Brynjólfur Mogensen stóð upp. Óskar til hamingju með nýja stjórn. Þakkar meðlimum fyrir gott samstarf og gleði á árinu. Hann fór í Hveragerði að keppa fyrir hönd GKB. Verður næst í GÖ en þar eru kylfingar mun betri. Segir að það þurfi að fjölga í sveitinni. Það leika allir á bláu teigum. Hvetur menn að vinna sig upp í sveitina og spila á bláum. Þarf helst að vera undir 10 í forgjöf. Hvetur fólk til að leita að fólki til að keppa. Viljum ekki að GKB detta niður um deild.

Æfingavöllur lítið notaður og er ekki góður. Hvetur klúbbinn til að gera hann betri. 3-4 holur. Getur ekki verið svo erfitt. Hann gæti tekið þetta að sér.

Guðmundur þakkar fundarstjóra fyrir góða fundarstjórn.
Stjórnin fundar milli jóla og nýárs og stefnir á að gera völlinn enn betri.

Endurkjörinn formaður Guðmundur Ásgeirsson þakkaði traustið. Hann hvatti fundarmenn til þess að kaupa gjafabréf GKB fyrir jólin

Formaður sleit því næst fundinum með þeim orðum að síðast liðið ár hefði verið mjög gott og vonar að svo verði áfram


Fundi slitið kl 14.00
Sigurlaug  Gissurardóttir, fundarritari.
